
        
            
                
            
        

    
	ГАЛСАНГИЙН НАВААННАМЖИЛ

	 

	УУЛЗААД БИШРЭВ

	 

	“БНМАУ-ЫН ШИНЖЛЭХ УХААНЫ АКАДЕМИЙН ТҮҮХИЙН ХҮРЭЭЛЭН” Улаанбаатар хотноо 1964 онд эрхлэн хэвлүүлсэн номоос 

	Цогт охин тэнгэр сангийн захиалгаар Цагаан бамбарууш хэвлэлийн газарт 2021 онд цахим хэлбэрт хөрвүүлэв.

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

Д. СҮХБААТАРЫН ТУХАЙ ДУРТГАЛУУД

	 

	Д. Сүхбаатарын мэндэлсний 70 жилийн ойд зориулсан бүтээлийг эрхлэн нийтлэх комисс сайшаав.

	 

	ШУА-ийн Түүхийн хүрээлэнгийн э/ш ажилтан Д. Гонгор, ардын цэргийн яамны ажилтан хурандаа Ц. Долгорсүрэн нар боловсруулан бэлтгэж түүхийн ухааны дэд эрдэмтэн Н. Ишжамц, Л. Санжаа нар редакторлав.

	 


БНМАУ-ЫН ШИНЖЛЭХ УХААНЫ АКАДЕМИЙН

	ТҮҮХИЙН ХҮРЭЭЛЭН

	 

	ШУА-ИЙН ТҮҮХИЙН ХҮРЭЭЛЭНГИЙН Э/Ш АЖИЛТАН Д. ГОНГОР, АРДЫН ЦЭРГИЙН ЯАМНЫ АЖИЛТАН ХУРАНДАА Ц. ДОЛГОРСҮРЭН НАР БОЛОВСРУУЛАН БЭЛТГЭЖ ТҮҮХИЙН УХААНЫ ДЭД ЭРДЭМТЭН Н. ИШЖАМЦ, Л. САНЖАА НАР РЕДАКТОРЛАВ.

	 

	ШУ Академийн хэвлэх үйлдвэр

	Улаанбаатар хот

	1964


Д. Сүхбаатарын мэндэлсний 70 жилийн ойд зориулав

	 

	ӨМНӨХ ҮГ

	МАХН-ын Төв Хорооны шийдвэрээр МАХН, Ардын төрийг үндэслэн байгуулагч монголын ард түмний удирдагч Д. Сүхбаатарын мэндэлсний 70 жилийн ойд зориулан нийтлэх бүтээлийн нэг нь энэхүү дуртгалын цоморлог болно.

	Цоморлогийг ШУА-ийн Түүхийн Хүрээлэнгийн эрдэм шинжилгээний ажилтан Д. Гонгор, Ардын Цэргийн Хэрэг Эрхлэх Яамны ажилтан хурандаа Ц. Долгорсүрэн нар боловсруулан бэлтгэжээ. Энэ цоморлогт үүнээс өмнө удаа дараалан хэвлэгдэж байсан зүйлээс гадна шинээр нэлээд зүйлийг сурвалжлан олж оруулснаар 1945 онд Шинжлэх Ухааны Хүрээлэнгээс хэвлэсэн "Д.Сүхбаатарын тухай дуртгал ярианууд" хэмээх эмхэтгэлээс нэлээд арвин материалыг агуулжээ. Гэвч Д. Сүхбаатарын тухай дуртгалыг бүрэн багтааж чадаагүй нь мэдээж юм.

	Энэхүү цоморлог Д. Сүхбаатарын хувьсгалч үйл амьдралыг хөдөлмөрчин олон түмэнд өргөн танилцуулах, залуу үеийг интернационалч, эх оронч үзлээр хүмүүжүүлэхэд тус хүргэхээс гадна шинжлэн судлагч, зохион туурвигч нөхдөд чухал сэдэв хэрэглэдхүүн болох нь дамжиггүй.

	Д. Сүхбаатартай хамт зүтгэж явсан тухай дуртгалаа Манай газрын хүсэлтээр бичиж ирүүлсэн Зөвлөлт оросын хувьсгалчид, ах дүүгийн найрамдалт Зөвлөлт Холбоот Улсын мэргэжилтэн, улаан армийн удирдах нөхдөд халуун талархал илэрхийлье.

	 

	Д. Сүхбаатарын мэндэлсний 70 жилийн ойд зориулсан бүтээлийг эрхлэн нийтлэх комисс

	 


ГАЛСАНГИЙН НАВААННАМЖИЛ 
(1882-1954) 

	Түшээт хан аймгийн Зоригт вангийн хошууны1 хүн. 1894— 1911 онд Улиастай, Их Хүрээн дахь Түшээт хан аймгийн суурин жасаанд алба хаажээ, 1911—1921 онд автономит Монгол улсын Дотоод, Гадаад Яаманд бичгийн түшмэл явжээ. 1921-1953 онд БНМАУ-ын Засгийн газар, Улаанбаатар хотын намын хороо, мал аж ахуйн яам, "Үнэн" сонин, Шинжлэх ухааны хүрээлэн зэрэг газруудад ажиллаж байжээ. 

	Г. Навааннамжил бол шинэ монголын ахмад сэтгүүлч, түүхч хүн байсан бөгөөд эрдэм шинжилгээний ба уран зохиолын нэлээд өв үлдээсэн юм.

	 


УУЛЗААД БИШРЭВ

	Монголчууд манжаас салсны дараа би тэр үеийн Дотоод яаманд бичээч байх үед харьяат яамны сайдууд Хужирбулангийн цэргийн газар очиход нь хааяа очдог байв. Сургууль үйлдэж байгаа идэр залуу цэргүүдийн дотроос нэгэн өндөр бөгөөд нарийхан гоолиг биетэй цовоо сэргэлэн залуу цэргийн сургуульд онц гарамгай болохыг мэдэж хүнээс энэ хэн бэ гэж асууваас Сүх гэдэг хэмээв. 

	1917 онд зүүн өмнө хязгаарын байлдааны дараа дайсныг ялах явдалд гарамгай баатарлагаа үзүүлсэн Сүх нь баатар цол олсноос хойш Сүхбаатар2 гоймон баатар гэдэг нэр хослон сонстох болов. 

	Дараа хятадын харгис цэргийн эрхтэн нар монгол улсын төрийг мөхөөж тэдэнд монголын том феодалууд эх орноо худалдсан жил болох 1919 оноос эхэлж монголын ард түмний хувь заяаны төлөө эрх чөлөөний тэмцэлд бие сэтгэлээ зориулан өгсөн Сүхбаатарын нэр нь олонтоо сонсогдох болов. 

	Хятадын харгис генералын цэргүүд ба цагаан бароны зандалчин нарыг ниргэсний дараа Ардын Журамт цэрэг Нийслэл Хүрээнд орж ирэх үед хотын ард түмэн агуу их баяр баясгалангийн хамт угтаж тоссон бөлгөө. 

	Баруун дамнуургачны3 их чөлөөгөөр тоос манаруулан орж ирж бүхий партизан нарын дотроос хүн бүхний нүд нь юуны өмнө товь малгай мэт шинэ янзын сонин малгай ба цагаан чисчүү цамц өмссөн залуу бөгөөд өндөр гоолиг хүнд тусжээ. Тэр нь гудамж дүүрэн цугларсан ард түмний дунд гал улаан тугийн доороос тодорхой ялгам торомгор хар нүдээр дотоод гадаадын хүнийг харж инээмсэглэх нь тун ч аятай сайхан байв. 

	Ард хүн бүхэн өөрийн аврагч бөгөөд зол жаргалыг өгөгч хүн энэ мөн гэгчийг танихдаа Сүхбаатар гэдэг халуун бөгөөд дотно санагдагч нэрийг хэмжээгүй баясан өгүүлнэ. 

	Би дараа нэгэн өдөр Сүхбаатартай уулзахаар очихдоо урьд өмнө айхавтар эзэрхэг сүрхий ноёдтой учирдагтай адил санаж отго жинст малгай ба оготор хар хүрэм, өнгөт дээл өмсөж үнэхээр нэгэн янз дүрэм гаргаж очсоноо одоо санахад инээд хүрдэг болно. Их жанжны дэргэд ороод хэрхэн ёслох билээ гэж би дотроо эргэлзэн бодсоор орсон боловч миний орох үед бичиг уншиж байсан нөхөр Сүхбаатар нь халуунаар инээмсэглэн босож ингэж ёслох хэрэгтэй гэж сургасан мэт миний гарыг чанга атгаж мэндлээд сандал тавин өгч суулгав. Тэр нь өөрийн гараар цай аягалж, тамхи татуулах зэргээр урьд сайн таньдаг ерийн нэгэн нөхөр мэт байв. Хуучны ноёдод бараалхаж учрахад айж бялдуучлан сөгдөж мөргөх дадлыг олсон надад эвгүй мэт санагдсан билээ. Ноёд феодалууд ба хувьсгалын удирдагч хоёр нь хоорондоо аль зэрэг ялгавартай болох нь ил тод гэгчийг машид таньж авав. 

	Хүнд зориг санаа өгөгч Сүхбаатарын үнэн ба энгийн үгс нь намайг нэгмөсөн татаж бишрүүлэн чадав. Тэр нь миний товч илэрхийлэлтийн хариуд монголын ард түмнийг энэхүү тэсвэрлэшгүй зовлонт байдлаас ангижруулан салгахын тулд Зөвлөлт улсын тусламжаар их хэргийг бүтээж харгис хятадын цэргүүд ба цагаан зандалчин нарыг байлдан сөнөөх зэргээр хүнд бэрх цусан замын дундуур явсаар одоо сая Нийслэл Хүрээнд ирж хувьсгалт засгийг байгуулахыг завдаж буй. Та нөхдийн ийнхүү угтан хүрээлж ирсэнд баярлав. Эртний бичиг үсэгтэй бөгөөд элдвийг үзэж хаширсан хүн болох нөхөр таны бие бидний хэрэгт хавсран туслалцаж монголын ард түмнийг эрх чөлөөтэй бөгөөд яавал үүрд энхжүүлэн жаргуулах бол гэдэг хүсэлт зорилгод буцалт няцалтгүй зүтгэх биз ээ гэж шууд өгүүлж миний биеийг ийнхүү ардын хувьсгалт нам засагт эцэстээ хүртэл үнэн санаагаар буцалт няцалтгүй зүтгэх бат илэрхийлэлтийг хүлээн авсны дараа ер нь та чинь сайн бичигтэй хүн гэх нь билээ. Аливаа хүнд эрс зориг байвал юуг ч бүтээж чаддаг. Би хувьд таныг хувьсгалт засаг, түмэн ардын хэрэгт заавал хүчин өгч чадна гэж маш найдварлаж байна гэж сануулж мэхэсхийн гар барив. 

	Ийнхүү миний бие нөхөр Сүхбаатартай хоёр цаг шахам ярилцаж буцав. 

	Дараагаар ардын эрхт хэмжээт цаазат засгийг байгуулмагц одоогийн Сүхбаатарын чөлөөнд тусгай шинэ индрийг байгуулж анхдугаар өргөн хурлыг нээсэн, үүнд нөхөр Сүхбаатараас яруу тод дуугаар хувьсгалын суртлыг олон түмнийг долгилж хөдөлтөл илтгэхэд эрх чөлөөг анх удаа олж буй монголын ард түмэн нь туйлын баясгалантайгаар хүлээн авч утга учрыг танилцан бишрэн хөгжилдөж байв. 

	Энэ хурал тархмагц бүх цэргийн жагсаал сургууль явагдав. Энэ сургууль дээр нөхөр Сүхбаатар морин цэргийн сургуулийг биеэр олны өмнө үзүүлсэн, үүнд: 

	Морин дээр харайж гарах, үсэрч буух болон морины давхилт дунд хойш урагшаа ба хоёр тал тийш харайж савах нь нүдэнд оногдмооргүй түргэн, бас сэлэм цавчих зэргийн мэргэн түргэн нь үнэхээр гайхалтай. 

	Монголын ард түмний хувь зохиолоор ийм баатар эр төрдөг байж гэж миний бие бодож байснаар барахгүй цугларсан хүн бүхэн бахархан шуугилдаж байв. 

	Хувьсгалт засаг анх байгуулагдмагц миний бие засгийн газрын нарийн бичгийн даргаар сонгогдон ажилласан. Үүнд жанжин Сүхбаатартай үргэлж харилцан явахад тэр нь лавласан хэргийн хариуг өгөхдөө эрс шударга, түүнчлэн өөрийн хэлсэн үгний эцэст хэзээ боловч заавал хүрдэг, түүний нэгэнт эрслэн шийдэж хэлсэн үгийг хэн боловч өөрчилж чаддаггүй, тийм зоригтой хүн гэж надад санагдах боллоо. Түүнчлэн нөхөр Сүхбаатар нь аливаа юмыг нэг санавал ер мартдаггүй байв. 

	12 дугаар оны4 эхээр миний бие засгийн газрын нэгэн хурлын тогтоолыг нөхөр Сүхбаатарт үзүүлж гарын үсэг зуруулах үед нэгэн зүйлд хоёр гурван үг нэмж оруулмаар юм гэж хэлж өгснийг би хүлээж авав. Гэвч тэр үгсийг нэмж оруулахад ялимгүй зүйл хэмээн залхуурч орхисон буюу эсвэл мартсан алин боловч оруулсангүй орхигдуулж жил шахам болсны дараа өнөө тогтоолыг нөхөр Сүхбаатар дахин үзэхээр болж дараалан уншсаар нөгөө мөр дээр хүрч зогтусаад баахан ажигласны дараа намайг хурц хар нүдээрээ ширтэн харж хэлсэн нь: Миний хэлсэн үгийг тоомсорлолгүй орхив уу? аливаа юмыг бага гэж чамлаж болдоггүй. Аливаа юм багаас их болж, нимгэнээс зузаан болдог. Бичиг зохиолын нэг хоёр үг хэдийгээр бага ялимгүй боловч тэр үгнээс түмэн утга сацарч болдгийг ах нөхөр та алмайдаж мартав уу? гэж хүнд үгээр сургаснаас хойш сайтар ажиглаж үзвэл тэдгээр үгс нь үнэхээр гүн утгатай үгс байсныг мэдэж миний бие түүнээс хойш өчүүхэн зурвас боловч ганц үг үсэг орхигдуулахгүйг үргэлж бодож явдаг болов. 

	1923 оны 2 дугаар сарын 225-ны өдөр их жанжин Сүхбаатарыг гэнэт алдсан явдал нь монголын ард түмэнд үзэгдээгүй гарз хохирол байв. Хайрт удирдагчийн алтан хүүрийг оршуулсан тэр нэгэн өдөр нь хэзээ боловч миний нүдний өмнө ив илхэн харагдах мэт санагддаг болой. Учир нь тэр өдөр Улаанбаатарын ба ойр орчмын бүх ард түмэн нь Сүхбаатарын хашааны гадна нь цугларан хурж байсан. Үүнд, хүн бүхэн нүдэндээ нулимстай ба нүүрэндээ хүнд их гашуудлын тэмдэгтэй уруу царайг гаргацгааж байв. 

	Хаалганы гадна ардын хувьсгалт цэргүүд бүрэн зэвсэгтэйгээ хүрээлэн жагсжээ. Хавар эхлэвч хүйтэн улирал буураагүй, маш их салхитай өдөр байсан тул хэсэг хэсэг хар цагаан үүлс бужигнан нүүлцэж тэнгэр газрын уур амьсгал боловч хямран гашуудаж байгаа мэт санагдаж байлаа. Удалгүй гашуудлын хөгжмийн уйтгарт эгшиг алгуурхан сонстохын хамт том асарт хаалга нээгдээд нөхөр Сүхбаатарын амьд байхдаа хэрэглэж явсан жанжин туг, улс орноо хамгаалж байлдсанд гавьяа байгуулж баатар цол шагнагдсаны тэмдэг болох товь малгай, СССР-ийн одон6, монголын ард түмний эрх чөлөөний байлдаанд гартаа барьж явсан буу, сэлэм зэргийг барьсан хүмүүс хамгийн түрүүнд цувран гарав. 

	Түүний хойноос нам, засгийн удирдагчид ба Зөвлөлт Холбоот Улсын элчин төлөөлөгчид дагалдан эмгэнэж жагссаны дотор Сүхбаатарын хань нөхөр Янжмаа гашуудлын хүнд харанхуйлалд бөглөгдөж эгц гишгэж чадахгүй байхад нь эмэгтэй хоёр нөхөр арай гэж түшиж явав. 

	Түүний хойноос элдэв өнгийн эдлэлээр чимэглэгдсэн машин дээр өнгө бүрийн цэцгээр чимсэн хайрт нөхрийн алтан цогцос явав. 

	Хөгжим нь хүний сэтгэл догдлон уярам аяархнаар эгшиглэсээр эмгэнэлийн жагсаал зүүн зүгт хөдлөв. Хоёр талаар ардын хувьсгалт цэргүүд жагсаж, түүний гадна талаар хотын олон түмэн хүний, хөр цасан дотуур алхлах чимээ нь шуурч бүхий их салхины чимээтэй нийлнэ. Ийнхүү их жагсаал нь хуучин консулын дэнжийн цаадах уулын энгэрт бүхий Алтан Өлгий хэмээх газарт хүрэв. 

	Энд монголын ард түмэн нь өөрийн хайрт удирдагчаас хагацан салж эцсийн салалтыг хийв. Харамсан гашуудаж буй илэрхийлэлтүүдийн хамт Сүхбаатарын нээж өгсөн гэрэлт замаар түм түмэн онд мөнх замнаж түүний үүсгэж өгсөн агуу их хэргийг туйлд нь хүргэхэд буцалт няцалтгүй зүтгэхийг хайрт нөхрийн хүүрийн өмнө тангараглаж алтан цогцсыг оршуулж эмгэнэлийн жагсаал буцахад хуралдсан бүхэн орхин ядаж урт урт шүүрс алдаж эргэн эргэн харсаар тарцгааж байсныг үзсэн өвгөн миний дотор хэзээд илэрхий дурсагдан санагдана. 

	 

	"Сүхбаатарын дуртгал ярианууд" 1945. 97-102-р талаас хэсэглэн авав.

	 


“БНМАУ-ЫН ШИНЖЛЭХ УХААНЫ АКАДЕМИЙН ТҮҮХИЙН ХҮРЭЭЛЭН” Улаанбаатар хотноо 1964 онд эрхлэн хэвлүүлсэн номын Хэвлэн нийтлэлийн мэдээлэл 

	Д. СҮХБААТАРЫН ТУХАЙ ДУРТГАЛУУД

	 

	Д. Сүхбаатарын мэндэлсний 70 жилийн ойд зориулсан бүтээлийг эрхлэн нийтлэх комисс сайшаав.

	 

	БНМАУ-ЫН ШИНЖЛЭХ УХААНЫ АКАДЕМИЙН ТҮҮХИЙН ХҮРЭЭЛЭН

	 

	ШУА-ийн Түүхийн хүрээлэнгийн э/ш ажилтан Д. Гонгор, ардын цэргийн яамны ажилтан хурандаа Ц. Долгорсүрэн нар боловсруулан бэлтгэж түүхийн ухааны дэд эрдэмтэн Н. Ишжамц, Л. Санжаа нар редакторлав.

	 

	ШУ Академийн хэвлэх үйлдвэр

	Улаанбаатар хот

	1964

	 

	Д. Сүхбаатарын мэндэлсний 70 жилийн ойд зориулав

	 

	Тех. Ред. Д. Гүрцэдэн 

	Хянагч Г. Дуламсүрэн

	1965 оны 3-р сард 5000 хувь хэвлэв. 

	Цаасны хэмжээ 70х108. 1/16

	Зохиогчийн хуудас 21. 

	Хэвлэлийн нэгж хуудас 32. 

	В—19043

	Зах № 286

	Шинжлэх Ухааны Академийн Хэвлэх үйлдвэр. 

	Улаанбаатар хот. Нэгдсэн үндэстний гудамж 15

	
Заметки

		[←1]
	 Төв аймгийн Өндөр Ширээт сум.




	[←2]
	 Сүхбаатар нь түүний бүр хүүхэд ахуйн нэр юм. Харин Сүхбаатар Автономитын үед цэргийн гавьяа байгуулж баатар цол олсон нь үнэн болно.




	[←3]
	 Эдүгээгийн Улаанбаатар хотын Чингэлтэйн хорооны дэвсгэрт байсан нэг гудамж.




	[←4]
	 1922 он




	[←5]
	 Зүй нь 20-ны өдөр юм




	[←6]
	 Д. Сүхбаатар 1922 оны 3-р сард Зөвлөлт улсын улаан тугийн одонгоор шагнагджээ.

